
термодинамика. 
Аннотация. Потенциометрлік, кондуктометрлік əдістермен поливинилпирролидон (ПВП)-палладий (II) кешенді 

қосылысының құрамы 3:1 қатынасқа ие екендігі анықталды. Бьеррумның түрлендірілген əдісімен металл ионының 
координациялық саны, сонымен қатар бірнеше иондық күште жəне температурада концентрациялық тұрақтылық 
константасының мəні есептелді. ПВП-Pd2+ кешенді қосылысының тұрақтылығы иондық күштің артуымен төмендейді. 
Зерттеліп отырған үрдісте температураның артуы бірыңғай заңдылық көрсетпеді: 298-318 К температуралар аралығында 
кешенді қосылыстың тұрақтылығы артса, ал 318-343 К температуралар аралығында поливинилпирролидон полимерінің 
конформациясының өзгеруімен түсіндірілетін полимерлі кешенді қосылыстың беріктігі төмендейді. Жұмыста ∆rG0, ∆rН0, 
∆rS0 секілді кешенді қосылыстың термодинамикалық сипаттамалары есептелді. Гиббс энергиясының теріс мəні зерттеліп 
отырған үрдістің потенциалды түрде кешенқұрылу бағытында өтетіндігін көрсетеді. Энтальпия өзгерісінің (∆rН0) 298-
318 К аралығындағы теріс мəні, поликомплекстің түзілу үрдісінің эндотермиялық сипатқа ие екендігін көрсетсе, ал 318-
343 К температуралар аралығында аталмыш үрдіс жылу бөле өтетіндігімен сипатталады (экзотермиялық үрдіс). 
Энтропия мəнінің өзгеруі ПВП лиганд топшасындағы жəне палладий ионындағы сольваттық қабаттың бұзылуымен, 
еріткіш молекуласының ығыстырылуымен жəне хелатты құрылымның түзілуімен түсіндіріледі. Жұмыста ПВП-Pd2+ 
кешенді қосылысының түзілу сызбасы көрсетілді.  

